
1. Informacije o Javnom pozivu
1.1. Uvodne napomene
Javni poziv za podnošenje prijedloga projekata za dodjelu sredstava u svrhu realizacije projekata međuopćinske/međuopštinske saradnje (MOS) je jedna od aktivnosti u okviru Projekta integriranog lokalnog razvoja (ILDP), koji predstavlja zajedničku inicijativu Vlade Švicarske i Razvojnog programa Ujedinjenih naroda (UNDP) u Bosni i Hercegovini (BiH). ILDP je sastavni dio Programa lokalne samouprave UNDP-a, a njegove aktivnosti trebaju doprinijeti daljem jačanju horizontalne harmonizacije strateškog planiranja na lokalnom nivou u BiH kroz kreiranje kritične mase jedinica lokalne samouprave (JLS) koje primjenjuju sistematičan pristup izradi i implementaciji svojih strategija razvoja, kao i kroz jačanje vertikalne integracije lokalnog nivoa u strateške i finansijske okvire viših nivoa planiranja. 
Standardizirana metodologija za planiranje lokalnog razvoja u BiH
 navodi da su međuopćinske/međuopštinske inicijative sastavni dio lokalnih razvojnih strategija. Uprkos tome što dijele slične probleme i imaju zajedničke interese, JLS u BiH i dalje, u većini slučajeva, ostvaruju tek sporadičnu saradnju i to na ad-hoc osnovi. Saradnja se, uglavnom, ograničava na kratkoročne inicijative, pri čemu izostaju međuopćinski/međuopštinski projekti koji uspostavljuju zajedničke strukture za poboljšano pružanje usluga građanima.   
Dakle, evidentno je da MOS predstavlja dobro rješenje za JLS za uspostavu novih ili poboljšanje postojećih usluga građanima u slučaju kada se ove usluge ne pružaju na odgovarajući način, uslijed neadekvatnih finansijskih, ljudskih i upravnih kapaciteta u pojedinim lokalnim upravama.  MOS predstavlja instrument  koji omogućava da i JLS sa manjim kapacitetima budu u stanju da kvalitetno pruže određene usluge svojim stanovnicima. Dodatno, MOS inicijative doprinose poboljšanju ekonomskih prilika u određenim mikroregionima i predstavljaju modalitet putem kojeg JLS mogu da poboljšaju poslovno okruženje, reliziraju zajedničke ekonomske inicijative i doprinesu ekonomskom razvoju određenog područja. 
Ovim javnim pozivom, JLS, u saradnji sa razvojnim agencijama, lokalnim akcionim grupama, privrednicima i sl., će dobiti priliku da pokrenu i realiziraju zajedničke inicijative koje su od strateške važnosti za ekonomski razvoj šireg područja te su kao takve prepoznate u okviru njihovih strategija razvoja. Projekti će biti odabrani na osnovu transparentnog i konkurentskog procesa zasnovanog na Javnom pozivu i jasno postavljenim kriterijima na koji se, kao nosioci projekta, može prijaviti četrdeset (40) JLS, partnera ILDP-a  te relevantne razvojne agencije i lokalne akcione grupe. 
Smjernice za podnosioce projektnih prijedloga obrazlažu ciljeve i kriterije za dodjelu sredstava po ovom Javnom pozivu. Za više informacija o principima i tipovima međuopćinske/međuopštinske saradnje može se konsultirati Priručnik o međuopćinskoj/međuopštinskoj saradnji objavljen u okviru ILDP aktivnosti, koji je dostupan na web stranicama saveza općina/opština i gradova
.
1.2. Cilj Javnog poziva 
Ovaj Javni poziv ima za cilj doprinijeti ekonomskom razvoju širih geografskih područja kroz realizaciju projekata međuopćinske/međuopštinske saradnje, koji su identificirani kao prioritetni u lokalnim integriranim strategijama razvoja. 

Inicijative međuopćinske/međuopštinske saradnje treba da ostvare jednu ili više očekivanih ekonomskih koristi za uključene strane putem:

· Pripreme tehničke dokumentacije za ekonomske projekte,
· Uspostavljanja ili unaprjeđenja ekonomske infrastrukture, 
· Uspostavljanja ili unaprjeđenja usluga koje doprinose ekonomskom razvoju, 
· Uspostavljanja partnerstava koja doprinose ekonomskom razvoju, i tsl.
Dakle, fokus ovog Javnog poziva jesu međuopćinske/međuopštinske inicijative koje uspostavljaju ili unaprjeđuju uslove za ekonomski razvoj ili direktno doprinose istom na širem području.
1.3. Pravo na prijavu 
Jedinice lokalne samouprave koje se mogu prijaviti i podnijeti prijedloge projekata za finansiranje putem ovog Javnog poziva su: Bihać, Bijeljina, Bosanska Krupa, Bosanski Petrovac, Bugojno, Bužim, Cazin, Doboj, Doboj Istok, Doboj Jug, Gračanica, Gradačac, Jablanica, Jajce, Ključ, Kostajnica, Kotor Varoš, Laktaši, Livno, Lopare, Ljubinje, Ljubuški, Maglaj, Mrkonjić Grad, Nevesinje, Novo Sarajevo, Odžak, Orašje, Osmaci, Posušje, Prijedor, Prnjavor, Sanski Most, Srbac, Srebrenik, Šamac, Trnovo, Velika Kladuša, Vlasenica i Zenica, pod pretpostavkom da ispunjavaju sve administrativne zahtjeve i opće kriterije ovog Javnog poziva. Pored navedenih JLS, pravo prijave imaju: razvojne agencije (lokalne, regionalne, kantonalne i/ili entitetske) te formalno registrirane lokalne akcione grupe (LAG) sa teritorije obuhvata 40 navedenih JLS.
Iznad nabrojane JLS mogu aplicirati isključivo sa projektom koji se implementira zajedno sa njihovim susjednim JLS (koje nisu navedene ovdje) i/ili sa nekim od JLS nabrojanim iznad, pri čemu podneseni prijedlog projekta mora uključivati najmanje dvije (2) JLS u međuopćinsku/međuopštinsku saradnju od čega je barem jedna sa liste JLS nabrojanih iznad. Razvojne agencije i LAG-ovi mogu aplicirati isključivo sa projektom koji uključuje minimalno dvije (2) JLS sa teritorije koju pokrivaju, od čega je barem jedna sa liste JLS nabrojanih iznad.  
Dakle, podneseni prijedlog projekta mora uključivati najmanje dvije (2) JLS u međuopćinsku/međupoštinsku saradnju od čega je barem jedna (1) sa liste JLS nabrojanih iznad. Nema ograničenja  u maksimalnom broju JLS koje mogu biti učesnice u realizaciji projekta, pri čemu se ohrabruje učešće što većeg broja JLS u međuopćinskoj/međuopštinskoj saradnji.  Također, JLS koje učestvuju u projektnom prijedlogu trebaju imati odgovornost za realizaciju određenih aktivnosti kako bi se promovirao duh međuopćinske/međuopštinske saradnje i izgradili kapaciteti za buduće MOS inicijative.
Svaki podnešeni projektni prijedlog mora imati jednog (1) nosioca projektnog prijedloga koji je ujedno  i glavni implementator na projektu i kao takav odgovoran za sveukupnu implementaciju projektnih aktivnosti. 
Dakle, nosioci projektnog prijedloga i samim tim, glavni implementatori, su odgovorni za realizaciju svih predviđenih projektnih aktivnosti, uključujući i preuzimanje finansijskih obaveza.
Nosioci projektnog prijedloga mogu biti:

-jedna od 40 JLS koje su nabrojane iznad;

--razvojne agencije (lokalne, regionalne,kantonalne, entitetske) 
;
-lokalne akcione grupe sa teritorije obuvata 40 navedenih JLS
.

Učesnici projektnih aktivnosti su:

· jedna ili više JLS sa liste od 40 nabrojanih iznad;
· jedna ili više JLS koje su susjedne jednoj od 40 JLS nabrojanih iznad;
· razvojne agencije (lokalne, regionalne, kantonalne, entitetske) sa teritorije obuhvata 40 navedenih JLS;
· lokalne akcione grupe (LAG) sa teritorije obuhvata 40 navedenih JLS.
Učesnici MOS-a su JLS, razvojne agencije i LAGovi koji aktivno učestvuju u projektu i odgovorni su za realizaciju pojedinačnih aktivnosti u okviru projektnog prijedloga.
Partneri na projektu su subjekti koji učestvuju u implementaciji projekta i projektnih aktivnosti ali ne mogu biti nosioci projekta niti pojedinačnih projektnih aktivnosti. 

Partneri na projektu mogu biti:

· javna preduzeća/institucije osnovane od strane JLS i/ili;

· razvojne agencije (lokalne, regionalne, entitetske);

· lokalne akcione grupe (LAG);

· nevladine organizacije i/ili;

· privatne kompanije.  

Svi učesnici MOS-a, uključujući i partnere, obavezni su urediti međusobna prava i obaveze putem formalnog sporazuma ili ugovora prije početka realizacije projektnih aktivnosti. Ne postoje ograničenja u smislu broja učesnika i partnera koji mogu učestvovati na projektu, međutim, prilikom identifikacije učesnika i partnera, potrebno je osigurati da svi imaju jasno definirane uloge u okviru projekta s kojim se aplicira.
1.4. Vrijednost granta
Ukupno raspoloživa finansijska sredstva po ovom Javnom pozivu iznose 320.000 KM. ILDP zadržava pravo da ne distribuira sva raspoloživa sredstva, u slučaju da kvalitet projektnih prijedloga ne bude zadovoljavajući i da ne ispunjava sve utvrđene kriterije. 

Svaki traženi grant u okviru ovog Javnog poziva mora biti u skladu sa sljedećim parametrima: 
· Finansijski doprinos ILDP-a po pojedinačnom projektu s kojim se aplicira ne može biti manji od 40.000 KM niti viši od 80.000 KM;
· Ukupno sufinansiranje nosioca, učesnika i partnera MOS-a, je minimalno 100 % od ukupne vrijednosti traženog granta od ILDP-a i ne manje od 40.000 KM.
· Nematerijalni ili nefinansijski doprinos se neće uzeti u obzir kao kompenzacija minimalnog iznosa sufinansiranja kojeg trebaju obezbijediti nosilac projekta, u saradnji sa učesnicima i partnerima na projektu. 
2. Pravila Javnog poziva 

Pravila Javnog poziva definiraju opće, kvalifikacijske kriterije i zahtjeve koje prijedlog projekta mora zadovoljiti da bi bio uzet u obzir za finansijsku podršku ILDP-a. 
2.1. Opći kriteriji za odabir projektnih prijedloga 
Prijedlog projekta treba da zadovolji slijedeće opće kriterije za odabir projekata: 
· Nosilac projekta je uredno izmirio finansijske obaveze po do sada sklopljenim ugovorima sa UNDP/ILDP-om;

· Projektna ideja se nalazi u Planu implementacije 2015-2017 nosioca projekta ili, ukoliko je nosilac razvojna agencija ili LAG, jedne od 40 JLS, obaveznih učesnica MOS-a, koji potiče iz usvojene integrirane strategije razvoja;

· Projektom se predviđa zajedničko pružanje usluga i/ili zajedničke aktivnosti najmanje dvije JLS, pri čemu se projektnim aktivnostima podstiče ekonomski razvoj na ciljanim područjima (ovo uključuje unaprjeđenje usluga građanima i/ili poslovnom sektoru); 

· Zahtjevani iznos sredstava od ILDP-a je u skladu sa postavljenim parametrima u odnosu na postavljenu minimalnu 40.000 KM i maksimalnu 80.000 KM vrijednost granta;
· Sufinansiranje od strane nosioca projektnog prijedloga, uključujući i ostale učesnike te partnere na projektu, je u skladu sa definiranim uslovima Javnog poziva;
· Ukupno trajanje projekta ne prelazi 8 mjeseci, pri čemu implementacija svih projektnih aktivnosti mora biti okončana do 31.10.2015. godine. 

2.2. Opći zahtjevi

Aplikanti trebaju pažljivo razmotriti i uzeti u obzir detaljno opisane opće, administrativne i tehničke kriterije za evaluaciju projektnih prijedloga, kako je opisano u okviru stavke 3.5 ovih Smjernica. Također, trebaju imati na umu i slijedeće opće zahtjeve:
· Projekti treba da doprinose ekonomskom razvoju, uključujući unaprjeđenje usluga građanima i poslovnom sektoru, na ciljanim područjima; 

· Projekti i predviđene aktivnosti se moraju realizirati na području jedinica lokalne samouprave koje su uključene u predloženu MOS inicijativu;
· Nosilac i glavni implementator projektnog prijedloga može dostaviti isključivo jedan prijedlog projekta u okviru predmetnog poziva za podnošenje prijedloga projekta;
· Nosilac i glavni implementator projektnog prijedloga u okviru jedne MOS inicijative može istovremeno biti i učesnik MOS-a gdje je nosilac i glavni implementator projektnog prijedloga jedna od ostalih JLS, razvojna agencija i/ili LAG, koji imaju pravo na prijavu, sve dok predmetna JLS, razvojna agencija i/ili LAG može ispuniti preuzete obaveze za sufinansiranjem, u slučaju da svi predmetni projekti u kojima učestvuje budu odobreni; 
· Partneri na jednom projektu mogu uzeti učešće u više projektnih prijedloga. 

Nosioci projektnih prijedloga se diskvalificiraju iz potencijalne dodjele sredstava ukoliko su u vrijeme podnošenja prijave:

(a) pružili netačne ili lažne informacije vezane za prijedlog projekta i/ili prateću dokumentaciju;

(b) pokušali doći u posjed povjerljivih informacija, uticati na Komisiju za evaluaciju ili ovlaštena lica u procesu evaluacije prijedloga projekata.

Prijedlog projekta treba biti pripremljen u skladu sa naznačenim zahtjevima te na propisanom obrascu projektnog prijedloga uz dostavu svih traženih priloga.  

2.3. Moguće vrste aktivnosti
Prijedlog projekta može da obuhvati jednu ili više sljedećih vrsta aktivnosti: 

Izrada studija, analiza ili tehničke dokumentacije za projekte međuopćinske/međuopštinske saradnje i to: 
· Izrada studija izvodljivosti ili pred-studija izvodljivosti za infrastrukturne investicijske projekte na međuopćinskom/međuopštinskom nivou (zajedničke poslovne zone, komunalna infrastruktura u svrhu poticanja ekonomskog razvoja šireg područja, zajedničko upravljanje otpadom, zajedničko upravljanje sistemom vodosnabdijevanja i sl.); 
· Priprema tehničke i tenderske dokumentacije za zajedničke infrastrukturne investicijske projekte; 

· Izrada analiza i studija izvodljivosti u svrhu procjene potencijala zajedničkog pružanja usluga ili uspostave zajedničkih struktura koje doprinose ekonomskom razvoju i boljim uslovima poslovanja na ciljanom području;  
· Izrada analiza ili studija vezanih uz identifikaciju potreba i mjera koje JLS, učesnice u projektu, trebaju poduzeti u odnosu na specifične prioritete ekonomskog sektora (npr. poljoprivreda, turizam, drvoprerada, itd.); 

· Analize koje mapiraju potrebe i predlažu specifične aktivnosti u vezi unaprjeđenja poslovnih usluga za prioritetne ekonomske sektore na ciljanim područjima. 
Zajedničke investicije u javnu infrastrukturu i imovinu koje doprinose boljim ekonomsko-razvojnim uslovima: 
· Aktivnosti vezane za poboljšanje ili izgradnju međuopćinske/međuopštinske javne infrastrukture (npr. zajednički kolektor ili prečistač, infastruktura u zajedničkoj poslovnoj zoni, zajednička reciklažna dvorišta, zajednička turistička infrastruktura, zajednički javni objekti i sl.) u svrhu unaprjeđenja usluga i podsticanja ekonomskog razvoja. 
Zajedničko koordiniranje usluga za poslovanje i podrška ekonomskom razvoju na ciljanim područjima: 
· Osnivanje zajedničkih općinskih/opštinskih poduzeća koja imaju za cilj postizanje ekonomičnosti u pružanju usluga građanima i poslovnom sektoru;
· Osnivanje zajedničkih formalnih tijela (npr. Savjet ili Vijeće za poljoprivredu, turizam i sl.) za unaprjeđenje ključnih razvojnih ekonomskih sektora na ciljanom području;
· Aktivnosti zajedničkog marketinga i promocije ekonomsko-razvojnih potencijala na ciljanom području (investicijski potencijali, turistički potencijali, itd.); 

· Aktivnosti koje podržavaju osnivanje i rad poslovnih udruženja ili klastera na teritoriji ciljanog područja;

· Razvoj i realizacija zajedničkih usluga poslovnom sektoru za prioritetne ekonomske prioritete na ciljanoj teritoriji (koje nude JLS i/ili razvojne agencije, LAGovi ili drugi relevantni akteri).
2.4. 
Kategorizacija prihvatljivih troškova
Prilikom pripreme ukupnog budžeta prijedloga projekta (uključujući i sufinansiranje), nosioci prijedloga projekta treba da imaju u vidu da se u budžet mogu uključiti samo prihvatljivi direktni troškovi, u skladu sa slijedećom kategorizacijom. 
Prihvatljivi direktni troškovi: 
· Troškovi pružanja usluga (analize, studije izvodljivosti, izrada tehničke dokumentacije, umrežavanje, posredovanje, marketing, obuka i tehnička podrška ili druge slične aktivnosti);
· Građevinski radovi;

· Nabavka opreme; 

· Publikacije, izrada promotivnih brošura i letaka, kao i ostali troškovi promocije projekta; 

· Dizajn/unaprjeđenje web stranica, nabavka softvera; 
· Putni troškovi u zemlji.
Prihvatljivi troškovi koji se mogu uključiti u budžet projekta ali se ne mogu finansirati sredstvima ILDP-a su sljedeći:

· Nadzor i praćenje građevinskih radova;

· Troškovi provođenja postupka javnih nabavki;

· Organizacija konferencija, promotivnih događaja i sastanaka JLS; 
· Priprema dodatne tehničke dokumentacije za koju se ukazala potreba tokom trajanja implementacije projekta. 

Svi ostali troškovi su neprihvatljivi troškovi, a naročito: 
· Nadoknade za uposlenike nosioca projekta, učesnika ili partnera koji su angažovani na projektu;
· Osnivanje privatnih kompanija; 
· Nabavka vozila; 
· Putovanja u inostranstvo; 
· Troškovi studiranja i stručnog usavršavanja pojedinaca (osim obuke) u zemlji i inostranstvu;

· Dugovanja i rezerve za gubitke ili dugovanja; 
· Dugovanja po kamati; 
· Stavke već finansirane u sklopu nekog drugog projekta; 
· Kupovina i iznajmljivanje zemljišta i postojećih zgrada; 
· Troškovi leasinga; 
· Amortizacija;

· Direktni porezi; 
· Kupovina korištene opreme; 
· Troškovi jamstava i slični izdaci; 
· Kreditiranje trećih osoba; i
· Izrada tehničke dokumentacije ukoliko se projektnim prijedlogom predviđa direktna izgradnja određene infrastrukture
.
Budžet je potrebno pripremiti u skladu sa zahtjevima i karakteristikama datim u Prilogu II. 
3. Načini podnošenja aplikacija i njihova evaluacija
Nosioci projektnih prijedloga koji apliciraju za dodjelu sredstava treba da dostave svoje projektne prijedloge u formi koju propisuje ovaj Javni poziv, uključujući i sve tražene priloge. 
Evaluacija projektnih prijedloga će se vršiti u dva koraka, pri čemu je prvi korak administrativna provjera aplikacije, dok je drugi korak tehnička evaluacija projektnih prijedloga u odnosu na postavljene kriterije.
3.1.
 Obrazac projektnog prijedloga i obavezni prilozi
Prilikom pripreme aplikacije, aplikanti su obavezni koristiti propisane formate obrasca projektnog prijedloga i pripadajućih priloga (koji su sastavni dio paketa za prijavu). Obrazac projektnog prijedloga i sve ostale propisane forme dokumenata se nalaze u prilogu ovih Smjernica. 
Dakle, svaka aplikacija treba da se se sastoji od sljedećih dokumenata i priloga: 
1. OBRAZAC PROJEKTNOG PRIJEDLOGA (U WORD FORMATU);

2. plan aktivnosti (u Excel formatu) – PRILOG I;

3. Budžet projekta (u Excel formatu) – PRILOG II;

4. LOgički okvir (u word formatu) – PRILOG III;

5. Obrazac sa administrativnim podacima (u Word formatu) – PRILOG IV;

6. Obrazac sa finansijskim podacima (u Word formatu) – PRILOG V; 

7. OVJERENA I POTPISANA IZJAVA SVIH UČESNIKA MOS-a KOJA UKLJUČUJE I POTVRDU o SUFINANSIRANJU (u word formatu)– PRILOG vi;

8. OVJERENA I POTPISANA IZJAVA NOSIOCA PROJEKTNOG PRIJEDLOGA KOJA UKLJUČUJE I POTVRDU o SUFINANSIRANJU (u word formatu)-PRILOG VII;

9. Izjava o partnerstvu (u Word formatu) – POPUNJENA I POTPISANA OD STRANE PARTNERA NA PROJEKTU – PRILOG viII;

10. Kontrolne liste (u Word formatu) – PRILOG IX;
11. Plan implementacije za 2015-2017 godinu STRATEGIJE razvojA nosioca implementacije projekta ili jedne od 40 jls, OBAVEZNIH učesnica mos-a, KOJI POTIČE IZ USVOJENE INTEGRIRANE STRATEGIJE LOKALNOG RAZVOJA–  PRILOG X;
12. PRAVILNIK/PROCEDURA O UNUTRAŠNJIM FINANSIJSKIM KONTROLAMA I PROCESU PRIPREME BUDŽETA NOSIOCA PROJEKTA-PRILOG XI.
Nedostavljanje bilo kojeg od navedenih dokumenata predstavlja osnovu za odbacivanje projektnog prijedloga u fazi administrativne provjere.
Aplikanti podnose prijedloge projekata na jednom od službenih jezika Bosne i Hercegovine. 

Rukom pisane prijave neće biti prihvaćene. Nepotpune aplikacije se neće uzeti u razmatranje.
3.2. Način podnošenja aplikacije
Popunjen obrazac projektnog prijedloga, sve pripadajuće priloge i prateću dokumentaciju potrebno je dostaviti u jednom (1) originalnom primjerku, jednoj (1) kopiji u A4 formatu (original i kopija trebaju biti uvezani) te u jednom elektronskom primjerku (na CD-u ili USB-u). 
Na koverti je potrebno naznačiti naziv Javnog poziva za koji se aplicira: „Javni poziv jedinicama lokalne samouprave za podnošenje prijedloga projekata za dodjelu sredstava u svrhu realizacije inicijativa međuopćinske/međuopštinske saradnje u okviru Projekta integriranog lokalnog razvoja (ILDP)“.

Nadalje, na koverti je potrebno naznačiti i puni naziv i adresu podnosioca prijave te naglasiti slijedeće: „Ne otvarati prije zvaničnog otvaranja“. 
Prijave moraju biti dostavljene u zatvorenoj koverti preporučenom poštom, kurirskom poštom ili lično (potpisana i datirana potvrda će biti dodijeljena licu koje lično dostavi prijavu) na sljedeću adresu:
Razvojni program Ujedinjenih nacija (UNDP)
Projekat integriranog lokalnog razvoja (ILDP)
Zmaja od Bosne bb
71000 Sarajevo
Projektni prijedlozi dostavljeni drugim putem (npr. putem faksa ili email-a), neće biti uzeti u razmatranje.
3.3. Krajnji rok za podnošenje aplikacija
Krajnji rok za podnošenje projektnih prijedloga je 16.02.2015. godine (ponedjeljak) do 15:00 sati Prijedlozi projekata se mogu dostaviti i lično. Projektni prijedlog podnesen nakon isteka roka se neće uzeti u razmatranje.
3.4.
Dodatne informacije 
Sva dodatna pitanja u vezi ovog Javnog poziva se mogu dostaviti putem elektronske pošte, najkasnije u roku od 7 kalendarskih dana prije isteka roka za podnošenje aplikacija, sa jasno naznačenim imenom Javnog poziva u predmetu poruke, i to na slijedeću e-mail adresu: registry.ba@undp.org.
Svi odgovori na pitanja koja mogu biti relevantna i za ostale aplikante, redovno će se objavljivati na web stranici UNDP-a: www.ba.undp.org i Facebook stranici:
 http://www.facebook.com/#!/MajstoriLokalnogRazvoja?fref=ts.
3.5. Evaluacija i odabir projektnih prijedloga 
Aplikacije i podnesene projektne prijedloge provjerava i ocjenjuje Komisija za evaluaciju, sastavljena od imenovanih predstavnika UNDP-a. 
Svi dostavljeni projektni prijedlozi ocjenjuju se u dva koraka, u skladu sa ispod propisanim kriterijama, pri čemu je prvi korak elimanatoran, dok se u drugom koraku ocjenjuje kvaliteta podnesenog projektnog prijedloga te kapaciteti JLS za njegovu realizaciju.
KORAK 1. OTVARANJE PRISTIGLIH PROJEKTNIH PRIJEDLOGA I PROVJERA ISPUNJENOSTI ADMINISTRATIVNIH ZAHTJEVA I OPĆIH KRITERIJA 
U sklopu prvog koraka, po prijemu i otvaranju prijava, ocjenjuju se sljedeći elementi: 
· Da li je prijedlog projekta stigao u utvrđenom roku. Ukoliko nije, prijedlog projekta se automatski odbija.
· Da li Obrazac projektnog prijedloga ispunjava sve administrativne kriterije navedene u listi ispod. Ukoliko ne zadovoljava i ukoliko je odgovor na jedno od pitanja ispod „NE“, prijedlog projekta neće biti dalje razmatran.
	ISPUNJENOST ADMINISTRATIVNIH ZAHTJEVA I OPĆIH KRITERIJA

	Ispunjenost administrativnih zahtjeva:
	
	DA
	NE

	Popunjen Obrazac projektnog prijedloga.
	
	 
	 

	Popunjen Plan aktivnosti i Logički okvir u traženom formatu.
	
	
	

	Popunjen Projektni budžet u traženom formatu koji uključuje traženi minimalni iznos za sufinansiranje.
	
	 
	 

	Popunjena Forma za administrativne podatke o aplikantu. 
	
	 
	 

	Uz aplikacionu formu je priložena ovjerena zajednička izjava svih načelnika JLS uključenih u MOS koja potvrđuje učešće u predloženoj MOS inicijativi i obavezno sufinansiranje. 
	
	
	

	Popunjena Forma za finansijske podatke o aplikantu.
	
	 
	 

	Ispunjenost općih kriterija: 
	
	DA
	NE

	Nosilac projekta je uredno izmirio finansijske obaveze po do sada sklopljenim ugovorima sa UNDP/ILDP-om.
	
	
	

	Projekat potiče iz Plana implementacije za 2015-2017 godinu nosioca projektnog prijedloga ili, ukoliko je nosilac implementacije razvojna agencija ili LAG, jedne od 40 JLS obaveznih učesnica MOS-a, koji potiče iz usvojene integrirane strategije lokalnog razvoja.
	
	 
	 

	Projektom se predviđa zajedničko pružanje usluga i/ili zajedničke aktivnosti najmanje dvije JLS, pri čemu se projektnim aktivnostima podstiče ekonomski razvoj na ciljanim područjima.
	
	
	

	Iznos sredstava koji se traži od donatora je u skladu sa postavljenim parametrima vezano za minimalnu i maksimalnu vrijednost  granta. 
	
	
	

	Nosilac MOS inicijative, uključujući i sve njegove učesnike, se obavezuju da će osigurati neophodne finansijske resurse za sufinansiranje projekta i to najmanje u iznosu od 100 % od ukupne vrijednosti traženog iznosa od UNDP/ILDP-a putem potpisanih izjava.
	
	 
	 

	Trajanje projekta je u skladu sa propisanim maksimalnim trajanjem do 8 mjeseci, pri čemu se implementacija svih projektnih aktivnosti završava najkasnije 30.09.2015. godine.
	
	 
	 

	


KORAK 2. EVALUACIJA PROJEKTNIH PRIJEDLOGA 
Evaluacija projektnih prijedloga koji su prošli administrativnu provjeru uključuje ocjenu relevantnosti projekta, njegovog doprinosa i učinkovitosti te provodljivosti i održivosti, a sve u skladu sa kriterijima za ocjenjivanje predstavljenim u nastavku. 
Evaluacijski kriteriji omogućuju da se kvalitet prijavljenih projekata ocjenjuje u odnosu na ciljeve i prioritete postavljene u Javnom pozivu te da se sredstva ILDP-a dodjeljuju za aktivnosti koje maksimiziraju lokalne razvojne napore. 
Evaluacijski kriteriji su podijeljeni na kategorije i podkategorije gdje se svaka podkategorija boduje u rasponu od 1 do 5 pri čemu je: 1 = vrlo loša, 2 = loša; 3 = adekvatna, 4 = dobra; 5 = vrlo dobra.
Evaluacijska skala
	Kriterij
	
	Maksimalan broj bodova

	Specifični kriteriji: relevantnost projekta
	
	20

	Projekat uspostavlja zajedničku ekonomsku infrastrukturu ili doprinosi boljem poslovnom okruženju na ciljanom području.
	
	5

	Projekat doprinosi uspostavi ili uspostavlja sistem i/ili uslove za zajedničko pružanje javnih usluga i/ili zajedničko administriranje aktivnosti koje imaju šire ekonomske efekte na ciljanom području. 
	
	5

	Projekat uspostavlja zajedničke savjetodavne ili upravljačke mehanizme koji doprinose unaprjeđenju relevantnog ekonomskog sektora.
	
	5

	Projekat jasno opisuje uticaj predložene inicijative MOS-a na poboljšanje ekonomskih prilika na ciljanom području (potkrepljeno relevantnom studijama ili analizama, ukoliko su urađene).
	
	5

	Specifični kriteriji: kvalitet i logika projekta 
	
	20

	Da li je projekat jasan, logičan i relevantan u odnosu na očekivane rezultate? 
	
	5

	Da li je plan aktivnosti izvodljiv i logičan? 
	
	5

	Da li su očekivani rezultati izvodljivi, dobro opisani (mjerljivi i kvantificirani) te logički povezani?  
	
	5

	Da li su indikatori praćenja dobro definirani i logički povezani sa očekivanim rezultatima i ishodima? 
	
	5

	Specifični kriterij: održivost projekta
	
	15

	Da li je projekat održiv u smislu nastavka (uključujući finansiranje) relevantnih aktivnosti i održivosti postignutih rezultata i nakon završetka projekta? (Potrebno je dati jasno obrazloženje sa jasno naznačenim ulogama i odgovornostima)
	
	15

	Specifični kriterij: projektni budžet
	
	15

	Da li je predloženi budžet realan, jasan i povezan s očekivanim rezultatima? 
	
	10

	Da li je sufinansiranje ispravno prikazano u budžetskoj formi? 
	
	5

	Specifični kriterij: administrativni i finansijski kapaciteti aplikanta 
	
	15

	Da li nosilac projekta ima zadovoljavajuće administrativne kapacitete (procjenjuje se organizaciona struktura i odnosi sa socio-ekonomskim akterima).
	
	5

	Da li nosilac projekta ima zadovoljavajuće finansijske kapacitete (postojanje Pravilnika/Procedure o unutrašnjim finansijskim kontrolama, proces pripreme budžeta i izvještaji o izvršenju budžeta).
	
	5

	Da li je nosilac projekta uspješno realizirao dosadašnje projekte koje je sufinansirao UNDP? 
	
	5

	Dodatni kriteriji 
	
	15

	Predloženi projekat stvara uslove ili direktno utiče na zapošljavanje.
	
	5

	Partneri na projektu su predstavnici poslovnog sektora. 
	
	5

	Projekat uključuje više od 2 JLS u međuopćinsku/međuopštinsku saradnju. 
	
	5

	Ukupan broj bodova:
	
	100


Nakon ocjenjivanja projektnih prijedloga u skladu sa iznad navedenim kriterijima, definira se ranglista projekata u skladu sa ostvarenim brojem bodova, u okviru raspoloživih finansijskih sredstava.
Projekti koji ne ostvare minimalno 50 od mogućih 100 bodova neće biti uzeti u razmatranje za finansiranje.

Projekti predloženi za finansiranje u okviru ovog Javnog poziva će biti predmetom konačnog odobravanja od strane Projektnog odbora Projekta integriranog lokalnog razvoja (ILDP).
4. Obavijest o rezultatima poziva za podnošenje prijedloga projekata
Podnosioci prijava će biti pismeno obaviješteni o rezultatima Javnog poziva. Predviđeni indikativni vremenski okvir za finalizaciju procesa odabira je slijedeći:
	AKTIVNOST
	DATUM

	Objavljivanje poziva za podnošenje prijedloga projekata
	23.12.2014.

	Krajni rok za dodatne upite i pojašnjenja
	09.02.2015.

	Rok za podnošenje prijava
	16.02.2015.

	Obavijest o konačnim rezultatima poziva
	28.02.2015.

	Potpisivanje ugovora
	06.03.2015.


Nakon odluke o dodjeli sredstava, odabranim JLS će se na potpis dostaviti Sporazum o saradnji, u skladu sa UNDP-ovim pravilima. 
� MiPRO: �HYPERLINK "http://www.ba.undp.org/content/bosnia_and_herzegovina/bs/home/library/razvoj/metodologija-za-integrirano-planiranje-lokalnog-razvoja-u-bih-mipro/"�http://www.ba.undp.org/content/bosnia_and_herzegovina/bs/home/library/razvoj/metodologija-za-integrirano-planiranje-lokalnog-razvoja-u-bih-mipro/� 


� �HYPERLINK "http://www.sogfbih.ba/index.php?lang=ba&sel=219"�http://www.sogfbih.ba/index.php?lang=ba&sel=219�; �HYPERLINK "http://www.alvrs.com/v1/index.php/sr/usluge/stratesko-planiranje-i-menadment/zbirka-korisnih-materijala/publikacije"�http://www.alvrs.com/v1/index.php/sr/usluge/stratesko-planiranje-i-menadment/zbirka-korisnih-materijala/publikacije�.


� Razvojne agencije i LAGovi mogu nastupati kao nosioci projektnog prijedloga, učesnici ili partneri na projektu.


� Ibid. 


� Za projekte koji predviđaju izgradnju određene infrastrukture, nosioci ili učesnici MOS-a moraju imati spremnu tehničku dokumentaciju radi vremenskih ograničenja trajanja projekta koje propisuje ovaj Javni poziv. Shodno tome, u neprihvatljive troškove za ovakve projekte spada i trošak pružanja usluga za izradu tehničke dokumentacije.

